“Месячнік Полацкі “ - першы часопіс на тэрыторыі Беларусі.  Вінцэнт Бучынскі .

Тып урока: камбініраваны .

Мэта ўрока : паказаць, што  “Месячнік Полацкі” будучы першым часопісам на Беларусі даваў магчымасць жыхарам Полацка атрымоўваць разнастайныя звесткі аб жыцці горада і яго жыхароў. 

Задачы :
 -разгледзіць кнігавыдавецкую дзейнасць на Беларусі ў канцы XVIII – першай палове XIX стагоддзя на прыкладзе полацкага выдавецтва ;
-разгледзіць жыццё і дзейнасць прафесара філасофіі Вінцэнта Бучынскага ;
-паказаць жыццё палачан на падставе матэрыялаў часопіса “ Месячнік Полацкі “;
-на аснове атрыманых ведаў навучуць вучняў абагульняць, параўноўваць, давацьацэнку гістарычным падзеям;
-фарміраваць уменні працаваць з ілюстрацыйным матэрыялам;
-выхоўваць пачуццё гонару за гістарычнае мінулае свайго горада;


План ўрока 
Уводзіны.
1. Кнігавыдавецкая дзейнасць на Беларусі ў канцы XVIII – першай палове XIX стагоддзя .
2. Прафесар філасофіі Вінцэнт Бучынскі .
Жыццё палачан у матэрыялах часопіса “ Месячнік Полоцкі “.
Заключэнне .
Замацаванне новога матэрыяла .


Абсталяванне ўрока : паштоўкі “ Полацк на старых паштоўках “, малюнак Полацка ў 1864 годзе (“ Страчаная спадчына”.- Мн., 2001 ), Беларускі гістарычны часопіс № 1, 1993, Мысліцелі і асветнікі Беларусі.-Мн.:БелЭн., 1995, Памяць: гіст.-дакум. хроніка Полацка, Мінск, 2002, Арлоў У. Таямніцы полацкай гісторыіі,- Мн., 2002

Ход урока.


Уводзіны.
Словы настаўніка : “ Аднойчы мне ў рукі трапіла кніга “ Гісторыя кнігавыдавання на Беларусі ( XVI- пачатак XIX ст.) . Я зацікавілася , тым больш , што тут была інфармацыя аб кнігадрукаванні ў Полацку . Я спадзяюся, што гэтая тэма ня можа не зацікавіць тых, хто цікавіцца і любіць гісторыю нашага горада.”

Пытанне для разважання : “ Успомніце якім чынам адбываўся працэс друкавання ў канцы XVIII- пачатку XIX  стагоддзя “

Далей настаўнік аб’яўляе тэму, мэту і задачы ўрока .

1. Кнігавыдавецкая дзейнасць на Беларусі канец XVIII –першая палова XIX стагоддзя. Дзейнасць полацкага выдавецтва  ( друкарні ).
  Словы настаўніка:“ У кнігавыдавецкай дзейнасці Беларусі ў дарэформены перыяд можна вылучыць два этапы . Першы этап ( 1801-1831) характарызуецца ростам колькасці друкарняў: калі ў XVIII стагоддзі дзейнічала 13 друкарняў , то ў першай палове XIX – 36. На прыкладзе полацкай друкарні , якую заснавалі езуіты мы разгледзім гэты перыяд.”

Лекцыйны матэрыял.
Езуіцкая друкарня ў Полацку была адчынена ў 1787 годзе і знаходзілася на другім паверсе вялікага трохпавярховага флігеля іх манастыра . Доўгі час друкарню ўзначальваў езуіт Васіль Шыркевіч , яго пераемнікамі былі Алоіз ленкевіч , Ян Заранэк і інш .
У 1811 годзе друкарня мела 3 друкарскіх і 2 літаграфскіх ( літаграфія-друкаванне з плоскай паверхні камня, на якой зроблены малюнак ) станка , 4800тон шрыфтоў пяці алфавітаў ( рускі , грэчаскі , нямецкі , лацінскі , габрэйскі , дададковыя літары к польскаму і французскаму алфавітам) . Гледзячы на абсталяванне езуіцкая друкарня была вялікім паліграфічным прадпрыемствам таго часу. Па колькасці станкоў яна займала другое месца сярод друкарняў Беларусі . За 1801-1805 г. яна выдала 102 кнігі на замежных мовах ( на 78 кніг больш чым у Маскве ! ) . За 33 гады дзейнасці гэтай друкарні ў ей было надрукавана 415 кніг . Сярод выданняў полоцкай друкарні ( выдавецтва ) больш трэцці складала так званая духоўная літаратура ( каталіцкія катэхізісы, сачыненні Пятра Скаргі і інш.). Выдаваліся арыгінальныя і перакладныя творы Цэзара , Цыцэрона , Плінія , Вергілія , за невялікім выключэннем уся астатняя літаратура была аддадзена вучэбнаму працэсу , у тым ліку 37 назваў кніг па гісторыі , 28 па філасофіі , 28 моўных слоўнікаў , 15- па рыторыке і літаратуры , 12- па матэматыцы. З канца XVIII стгоддзя чытачы атрымлівалі “ Календар Полацкі “.
Ёсць меркаванне , што кнігавыдавецкая дзейнасць езуітаў ня гледзячы на высокаю для таго часу лічбу выдадзеных кніг , была абмежаванай . Па словах саміх езуітаў са станкоў друкарні выходзілі друкаваныя ранней кнігі . Але ня гледзячы на такое меркаванне , тут друкаваўся ілюстраваны ( ілюстрацыя  - малюнак , які што-небудзь тлумачыць ) літаратурна-навуковы часопіс на польскай мове “ Месячнік Полацкі “- першы на тэрыторыі дарэвалюцыйнай Беларусі .

2. Прафесар філасофіі Вінцэнт Бучынскі.
Пытанне для паўтарэння : “ Успомніце знакамітых выкладчыкаў і выпускнікоў полацкага езуіцкага калегіума ( акадэміі ) ? “

Лекцыйны матэрыял .

Беларускі тэолаг, філосаф, крытык. Нарадзіўся на Беларусі. У 1805—07 вучыуся у Полацкім езуіцкім калегіўме, дзе атрымаў ступень магістра філасофіі i доктара тэалоггі i некаторы час выкладаў у ім. Да 1820 быу выкладчыкам рыторыкі i паэтыкі ў школах пры Полацкай акадэміі (Мсцслаў, Віцебск), потым прафесарам фаласофіі на факультэце вольных, філасофскіх ,натуральных i гуманітарных навук, дзе выкладаў натульнае	права,палітычную эканомію i статыстыку. У Полацку стварыў першы на Беларусі  літаратурна-навуковы часопіс «Miesiecznik Poiocki» («Полацкі штомесячік») i увесь час быў яго рэдактарам (1818—20). У гэтым часопісе Бучынскі надрукавау свой артыкул «Гістарычнае даследаванне аб слушнасці прысуду паводле якога быу распушчаны ордэн тампліераў». Забяспечвау друкаванн  ў чacoпice цікавых матэрыялау, у т.л. дэмаграфічнага характару, пра Полацк : Полаччыну. Удзельнічау ў палеміцы паміж прафесарамі Віленскага yніверсітэта i Полацкай езуіцкай акадэмі вакол паэмы Н.Мусніцкага “Палтава” (Полацк, 1803). Выказаў цікавыя рацыянальныя заувагі, якія  былі ананімна выдадзены у 1818 у Полацку. Пасля скасавання Полацкай езуіцкай акадэмі выкладау філасофію, тэалогію ў каталіцкіх навучальных установах у Цярнопалі, Грацы, Лінцы, Інсбруку (на той час Аустрыйская Імперыя). Аўтар кнігі «Філасофскія разважаніі» (т. 1—3) якая выдадзена у Вене ў 1843—44. У якасці ілюстрацыйнага матэрыялу выкарыстаў прыклады з гicтopыi Вялікага княства Літоўскага i Польшчы. 3 1848 жыў у Бельгіі, выкладау у Лувенскім універсітэце, дзе i памёр .Пакінуў шмат pyкапicaў філасофскага i тэалагічнага зместу, якія амаль не даследаваны.

3. Жыццё палачан у матэрыялах часопіса “ Месячнік Полацкі “

Настаўнік дэманструе малюнкі і паштоўкі  горада Полацка (пачатак XIX , пачатак XX) 
 Словы настаўніка : “ Што мы ведаем пра паўсядзённае жыццё горада Полацк на пачатку XIX стагоддзя ? Што ведаем пра звычаі гараджан , іх 

заняткі , эканамічнае жыццё і г. д.? Ці могуць нам даць поўны адказ на падобныя пытанні малюнкі XIX , пачатку XX стагоддзя?”
А: Агульныя звесткі пра часопіс      “Месячнік Полацкі” 
14 нумароў часопіса "Miesiecznik Polocki" выдадзена у Полацкай езуіцкай акадэміі на польскай мове на працягу 1818 г. i двух месяцаў 1820 г. Яго заснавальнікам быў філосаф Віцэнт Бучынскі, галоўным рэдактарам — прафесар фізікі i доктар фіасофіі Юзеф Цытовіч. Рэдактарам i адначасова выдаўцам быў так-сама прафесар красамоўства Аршанскай калегіі Ігнацій 1віцкі, Ян Роотхаен, які выкладаў грэчаскую i яўрэйскую мовы ў Полацкай акадэміі, доктар тэалогіі i кананічнага права Езафат Залесы, прафесар матэматыкі i прыродазнаўчай гісторіі" Якуб Кондраў i іншыя. У якасці аўтараў выступалі айцы-езуіты, якія мелі прафеcapcкія званні, i студэнты акадэміі. Некаторая частка надрукаваных матэрыялаі уяўляла сабой урыўкі ca старажытных pyxaпicaў, захаваных у бібліятэцы Полацкай акадэміі.
Чacoпic складаўся з 6 раздзелаў: літаратуры i свабодных навук, маральна-філаасофскага, ф1зіка-матэматычнага, гісторыіi, крытыкі, літаратурных паведамленняў. Усяго было надрукавана 85 артыкулаў. Тытульны ліст кожнага нумара ўпрыгожвалі словы Гарацыя "Quid verum atgue decens euro et rogo, et omnis in hoc sum" ("Што праудзіва i прыгожа, аб тым клапачуся i пытаюся i ўвесь гэтаму адданы").
Беларускі гісторык А.П.Сапуноў у кнізе "Записки о коллегии и академии иезуитов в Полоцке" (Витебск, 1890) пicaў, што "лучшею статьей этого журнальчика следует признать "Wiadomosc о miescie Polocku".
Невядомы аўтар артыкула "Krotka wiadomosc о miescie Polocku", які быў надрукаваны ў №№ 1—3 за 1818 г., разглядае жыццё горада з розных бакоў геаграфічнае становішча i кліматычныя ўмовы, гістарычнае мінулае i статыстычныя звесткі аб жыці Полацка на пачатку 1818 г.
Б: Полацк па матэрыялах “ Месячніка Полацкага “.
Якім жа ён быў? За перыяд з 1782 па 1817 г. самая вышэйшая тэмпература (+30,5 градуса) была ў горадзе 22 л1пеня 1805 г., ніжэйшая (-32 градусы) — 26 студзеня 1816 г. Гістарычнае мінулае даецца як бы ў выглядзе xpoнiкi i пачынаецца са старажытнага ру-капісу Нестара "аб палачанах над ракой Палотай жывучых", потым ап1сваюцца войны Полацкага княства, вялж! голад у 1600 г., кгмг езу^цкая калепя карміла па 300—400 жабракоў. Далей аўтар піша, што "каго не   замарыў   голад,   таго  дабіла   смяротная   хвароба".   У 1705 г. у Полацку быў Пётр I; у маі 1780 г. — Кацярына і, у 1802 1 1807 гг. — Аляксандр I, у верасні 1811 г. — вялікая княжна Кацярына Паулауна. 11 ліпеня 1808 г. у горадзе адбыўся вялікі пажар, у якім згарэла 240 дамоў. У 1812 г. — адкрылася езуіцкая акадэмія і пачалася вайна. 14 ліпеня ў горад увайшоў напалеонаўскі маршал Удзіно са сваім штабам.
Полацк падзяляўся на часткі: Прыдзвінне, Задзвінне, Запалоцце, Верхні і Ніжні замкі. Калісьці гэтыя замкі прызначаліся для абароны горада, але ўжо ў час вайны 1812 г. яны для гэтага былі не- прыгодныя. Гарадская плошча была брукаванай, з аднаго яе боку знаходзіўся езуіцкі касцёл з акадэмічнымі дамамі, з другога — дамініканскі касцёл з былым губернатарскім палацам.
Гербам горада быў герб старажытнага Полацкага княства. "На чорным полі белы коннік, які трымае ў руцэ вынятую шаблю і шчыт нябеснага колеру, на якім таксама намаляваны коннік".
У Полацку было 18 садоў, у якіх у асноўным раслі вішні і яблыкі Толькі тры з 12 вялікіх вуліц былі брукаванымі, а 34 малыя былі вельмі балоцістымі, асабліва вясною. Праз горад праходзілі тры паштовыя тракты (пецярбургскі, рыжскі і віцебскі разам з магілёускім) і пяць купецкіх (віленскі, лепельскі , бешанковіцкі) з левага боку Дзвіны, дзісенскі і невельскі — з правага). Шырыня Дзвіны даходзіла да 90 сажняў. У ей вадзіліся ласосі, шчупакі, акуні, язі, сялявы, міногі, вугры. 
Насельніцтва горада складалася з духавенства (171 чал.), хрысціян (2178 чал.), цыганоў (9 чал.) і яўрэяў (2588 чал.). У параўнанні з 1810 г. (калі ў горадзе было 7863 чал.) колькасць насельніцтва на пачатак 1818 г. зменшылася і складала 5392 чал. Гэта было звязана з вайной 1812 г. і эпідэміямі 1812 і 1817 гг. Смяротнасць, асабліва сярод яурэйскіх дзяцей, была вельмі высокай. У 1817 г., напрыклад, памерла 85 хрысщян і 308 яўрэяў. (Апошнія не дазвалялі рабіць дзецям прывіўкі супраць воспы.)
У гэты час у горадзе было 932 дамы, у тым ліку каменных 59, астатнія драўляныя (для параўнання — перад вайной іх налічвалася  1300).
Сярод навучальных устаноў, акрамя самой акадэміі, былі 5-класная парафіяльная і 2-класная школы. У 1817 г. у акадэміі, школах і канвікце (пансіён, у якім жылі студэнты) выкладал1 айцы-езуіты — 35 чал. і свецкія настаўнікі — 4 чал. і навучалася 524 вучні. Навучальны год пачынаўся з 15 верасня, заканчваўся 15 ліпеня. У парафіяяльнай і 2-класнай народнай школах вучыліся дзеці беднай шляхты. У 3-класным пансіёне Данілевіча было 20 вучняў і 3 настаўнікі. Пансіён марыявітак і базіліянак ііснавау толькі для паненак.
Звычаі ў Полацку, як адзначае аўтар, был) такія ж, як і ў іншых гарадах. Шляхта бавіла час у вясёлых кампаніях, займалася цывільнымі справамі. Мяшчане — рамяством або гандлем. Яурэі былі рамеснікамі, купцамі, фактарамі, карчмарамі. Езуітам належала сукнавальня, дзе выраблялі добрае сукно. У трох вярстах ад горада быў медны завод. існавала некалькі гарбарняў, дзе выраблялі добры саф'ян. У горадзе працавала невялікая колькасць ганчароў, кавалёў, бляхароў, ювелірау, гадзіншчыкаў, меднікаў.
Тры разы ў тыдзень у Полацку былі таргі: у нядзелю, сераду і пятніцу. 2 разы ў год — кірмашы: Краснік і Збор. На кірмашах гандлявалі збожжам, жывёлай, птушкай, рознымі вырабамі. На кірмашы Збор у 1817 г. бочка пшаніцы каштавала  55 руб.  аагнацыямі,  жыта  —  40,  гароху  —  35,  грэчкі  —  25,  аўса 18,   ячменю  —   16.  3   С-Пецярбурга,   Масквы,   Вільні,   Рыгі   прывозілі   ў  горадт каніны,  цукар,  каву,  віно,  посуд,  прысмакі, фарфор.  Баржы,  плыты, чаўны са збожжам,  ільном  і  іншымі  таварамі  ішлі  па Дзвіне да  Рыгі.   Напрыклад,  восенню   1817  г.  на дзвюх  баржах  і  пяці  чаўнах  было адпраўлена  ў   Рыгу  тавараў на  86349  руб.  асігнацыямі,  сярод  якіх было 8900  пудоу  солі  і 2078  пудоў  селядцоў  у бочках.
Акадэмія займалася дабрачыннасцю. У 1817 г. 56 дзяцей беднай шляхты мелі бясплатнае памяшканне, кнігі, ежу, лекі ў семінарыуме. У бурсе вучылася 19 чал. Для 67 вучняў школ бясплатна давалася ежа. За кошт Шымкевічовай і Дрыкшава вучыліся не меўшыя пасагу дзяучаты. існавала 2 багадзельні: адна за кошт езуітаў, другая — праваслаунай Пакроускай саборнай царквы.
Весь такім паўстае перад намі правінцыяльны горад Полацк на пачатку XIX ст.
Асноўныя паняцці :
 багадзельня- прытулак для старых , інвалідаў . 
статыстыкы-колькасный улік якіх-небудзь масавых выпадкау , з’яў.
 мяшчане – гарадское саслоўе , якое складалася з дробных рамеснікаў і гандляроў .

Заключэнне: “ Сёння мы з вамі на уроку, дзякуючы матэрыялам першага часопіса на тэрыторыі  Беларусі “ Месячнік полацкі” пазнаёміліся яшчэ з адной старонкай гісторыі нашага горада ў канцы XVIII -пачатку  XIX стагоддзя. Часопіс гэты выдаваўся на польскай мове у друкарні езуітаў , якая існавала з 1787 года да 1820 года . Друкарня выпусціла больш за паўтысячы кніг на польскай і лацінскай , нямецкай і італьянскай , французскай ,а так сама на латышскай і літоўскай мовах . “

Замацаванне новага матэрыяла :
1. Калі была заснавана езуіцкая друкарня і дзе яна знаходзілася ?
2. Хто ўзначальваў друкарню ?
3. Якое абсталяванне мела друкарня ?
4. На якіх мовах вялася выдавецкая дзейнасць і па якіх кірунках ?
5. Калі і хто выдавау часопіс “ Месячнік Полацкі “ ?
6. Аб якіх сферах жыцця палачан канца XVIII - XIX стагоддзя мы даведаліся дзякуючы часопісу “ Месячнік Полацкі “ ?

Глазырина Ю.С., СШ № 14

